
Rydym wedi paratoi a chyhoeddi’r adroddiad hwn yn seiliedig ar waith a wnaed o
dan Ran 3A o Ddeddf Archwilio Cyhoeddus (Cymru) 2004.

© Archwilydd Cyffredinol Cymru 2025

Cewch ailddefnyddio’r cyhoeddiad hwn (heb gynnwys logos ac eithrio fel rhan
annatod o’r ddogfen) yn rhad ac am ddim mewn unrhyw fformat neu gyfrwng.
Os ydych yn ei ailddefnyddio, rhaid i’ch ailddefnydd fod yn gywir ac ni ddylai fod
mewn cyd-destun sy’n gamarweiniol. Rhaid cydnabod y deunydd fel hawlfraint
Archwilydd Cyffredinol Cymru ac mae’n rhaid i chi roi teitl y cyhoeddiad hwn.
Lle’r ydym wedi nodi unrhyw ddeunydd hawilfraint trydydd parti, bydd angen i
chi gael caniatad gan ddeiliaid yr hawlfraint dan sylw cyn ei ailddefnyddio.

Os oes angen cymorth arnoch gyda’r ddogfen hon

Os hoffech ragor o wybodaeth, neu os oes angen unrhyw un o’n cyhoeddiadau
arnoch mewn fformat neu iaith arall:

« ffoniwch ni ar 029 2032 0500
» e-bostiwch ni: post@archwilio.cymru

Cewch ddefnyddio’r Gymraeg neu’r Saesneg pan fyddwch yn cysylltu & ni —
byddwn yn ymateb yn yr iaith yr ydych yn ei defnyddio.

Ni fydd gohebu yn Gymraeg yn arwain at oedi.

This document is also available in English.


mailto:post%40archwilio.cymru?subject=

<] Ciplun archwilio

Yr hyn yr oeddem yn edrych arno

1

Gwnaethom ymgysylltu & Phartneriaeth Cydwasanaethau GIG Cymru
(PCGC) i gynnal ymarfer peilot paru data ar restrau cleifion practis
Meddygon Teulu. Mae’r adroddiad byr hwn yn crynhoi’r canlyniadau.

Mae PCGC yn darparu amrywiaeth o wasanaethau gofal sylfaenol,

gan gynnwys cofrestru cleifion Meddyg Teulu. Cymharodd ein hymarfer
fanylion personol penodol ar gyfer oedolion sydd wedi cofrestru’n barhaol
a phractisiau Meddyg Teulu a rhestrau cleifion practis Meddyg Teulu

arall yng Nghymru. Cymharodd y manylion hynny & chofnodion Datgelu
Gwybodaeth am Farwolaethau Cofrestredig LIlywodraeth y DU hefyd.

Ein prif nod oedd canfod unrhyw dystiolaeth o dwyll a/neu wallau posibl.
Fodd bynnag, roeddem hefyd eisiau nodi ffyrdd y gallai GIG Cymru fod
angen gwella ei brosesau ei hun o amgylch rhestrau cleifion Meddyg
Teulu. Nid oedd yr ymarfer yn cwmpasu pob achos posibl dros chwyddo
rhestr. Roedd yn canolbwyntio ar dystiolaeth o’r canlynol:

 cofrestriadau cleifion dyblyg; neu

 unigolion ymadawedig nad oeddent wedi eu tynnu oddi ar restrau
cleifion yn amserol.

Pam mae hyn yn bwysig

4

Mae partneriaethau Meddygon Teulu annibynnol yn rhedeg y mwyafrif o’r
practisau Meddyg Teulu yng Nghymru. Mae byrddau iechyd yn contractio
gyda’r partneriaethau hyn i ddarparu gwasanaethau yn unol & chontract
Gwasanaethau Meddygol Cyffredinol. Oddeutu £595 miliwn oedd
dyraniad refeniw Llywodraeth Cymru ar gyfer y contract Gwasanaethau
Meddygol Cyffredinol ar gyfer 2024-25. Mae’r dyraniad hwnnw hefyd yn
cefnogi’'r practisau Meddyg Teulu hynny y mae byrddau iechyd yn eu
rheoli’'n uniongyrchol.



https://pcgc.gig.cymru/
https://pcgc.gig.cymru/
https://www.llyw.cymru/dyraniadau-byrddau-iechyd-2024-i-2025-whc2023048
https://www.llyw.cymru/dyraniadau-byrddau-iechyd-2024-i-2025-whc2023048

5  Mae’r dull talu contract Gwasanaethau Meddygol Cyffredinol yn gymhleth, ond
mae nifer y cleifion sydd wedi cofrestru mewn practis wrth ei wraidd. Mae’r
swm a delir fesul claf o dan ‘fformiwla Carr-Hill’ yn ffurfio’r rhan fwyaf o incwm
practis. Mae risg twyll cynhenid i'r dull talu hwn. Gall gwiriadau a balansau
priodol ar gywirdeb rhestrau cleifion Meddyg Teulu helpu i reoli’r risg hon.

6  Yn ogystal a sicrhau bod practisau Meddyg Teulu yn cael y cyllid cywir, mae
rhestrau cleifion cywir yn cefnogi’r broses o reoli gofal sylfaenol yn ehangach.
Maent hefyd yn helpu i sicrhau bod y GIG yn darparu mynediad amserol at
wasanaethau megis sgrinio; gan atal materion megis cleifion na ddylent fod
wedi eu cofrestru gan flocio gwahoddiadau am apwyntiad.

Yr hyn a ganfuwyd gennym

7 Ni wnaethom nodi unrhyw dystiolaeth uniongyrchol o dwyll posibl yn'y
meysydd a gwmpesir gan ein gwaith. Fodd bynnag, daethom o hyd i nifer
bach o wallau.

8 Nododd yr ymarfer ychydig dros 7,000 o barau posibl allan o oddeutu
2.7 miliwn o gofnodion a broseswyd. Mae’r mwyafrif o’r parau posibl a
ymchwiliwyd gan PCGC — gan ddefnyddio dull ar sail risg — wedi bod yn
esboniadwy; hynny yw, roeddent yn achosion o barau positif ffug. Yn fwy
penodol:

«  Gwnaethom nodi nifer cymharol fach o gofrestriadau cleifion dyblyg;
140 hyd yma, ond mae 395 o barau posibl yr ymchwilir iddynt o hyd.

« Dim ond nifer bach iawn o unigolion ymadawedig — 15 — oedd ar restrau
cleifion Meddyg Teulu, ond roedd rhai wedi eu gadael ar y rhestrau hynny
ers amser maith.

« Mae’r cofnodion cleifion dyblyg ac ymadawedig a nodwyd yn golygu bod
y cyllid Meddygon Teulu a ddyrannwyd yn anghywir, ond isel yw’r swm
dan sylw.

9 Mae ein canlyniadau’n awgrymu bod dulliau rhwystro rhestrau cleifion rhag
chwyddo yn y meysydd a gwmpesir gan yr ymarfer yn gadarn yn gyffredinol.
Er hynny, mae PCGC yn gweithio i wella ei rheolaethau canolog cyffredinol.
Bu newidiadau diweddar i'r system TG ehangach sy’n cwmpasu Cymru,
Lloegr, ac Ynys Manaw.

Yr hyn a argymhellir gennym

10 Nid ydym yn gwneud argymhellion penodol yn yr adroddiad hwn o ystyried ein
canfyddiadau. Hefyd, mae PCGC eisoes wedi cymryd dysg o’r ymarfer hwn yn
ei dull o wirio rhestrau cleifion ac ochr yn ochr & gwelliannau diweddar eraill.

<] Barn yr Archwilydd
Cyffredinol

‘ ‘ Mae paru data a thechnegau dadansoddi data eraill
yn fwyfwy pwysig wrth i gyrff cyhoeddus fynd i'r afael

risgiau ynghylch twyll a gwallau. Nid yw'r canlyniadau
o'r ymarfer hwn wedi nodi pryderon sylweddol
ynghylch cywirdeb rhestrau cleifion Meddyg Teulu ac
mae hynny’'n beth da. Ond ni allwn fforddio i fod yn
hunanfodlon. Felly, rwyfyn croesawu'r ffordd y mae
PCGC wedi dwyn dysg ymlaen o'r ymarfer
hwn yn rhan o'r gwelliannau ehangach
y mae eisoes wedi eu gwneud.

Adrian Crompton
Archwilydd Cyffredinol Cymru

<] Ffeithiau a ffigurau
allweddol

2.7 miliwn — nifer y cofrestriadau cleifion & Meddygon Teulu a
broseswyd yn ein gweithgaredd paru data.

7,243 — nifer y parau data sy’n nodi cofrestriadau dyblyg posibl,
gan gynnwys achosion o barau positif ffug.

140 — nifer y cofrestriadau cleifion dyblyg a gadarnhawyd.

395 — nifer y cofrestriadau cleifion dyblyg posibl yr ymchwilir
iddynt o hyd.

15 — nifer y cofrestriadau cleifion lle nad oedd unigolion
ymadawedig wedi eu tynnu oddi ar restrau cleifion Meddyg Teulu.

Nodyn: canlyniadau ar gyfer dyblygiadau a gadarnhawyd, dyblygiadau posibl yr ymchwilir iddynt
o hyd, ac unigolion ymadawedig ar ddiwedd mis Hydref 2025.

<] Ein canfyddiadau

Ni wnaethom nodi unrhyw dystiolaeth uniongyrchol o dwyli
posibl ond daethom o hyd i nifer bach o wallau

Gwnaethom nodi nifer cymharol fach o gofrestriadau cleifion dyblyg

11 Roedd y parau data yn cynnwys bron i 2.7 miliwn o gofrestriadau cleifion.
Hyd yn hyn, dim ond 140 o gofrestriadau cleifion dyblyg a gadarnhawyd.
Mae’r rhain wedi eu canslo bellach.

12 Mae PCGC wedi cwblhau ei hadolygiad o’r canlyniadau paru data. Ar ddiwedd
mis Hydref 2025, roedd 395 yn fwy o gofrestriadau cleifion dyblyg posibl
gyda phractisau Meddyg Teulu neu Swyddfa Gefn Genedlaethol Gwasanaeth
Demograffeg Bersonol y GIG ar gyfer ymchwiliad pellach.” Nid oes unrhyw
batrwm ar draws y cofrestriadau dyblyg a nodwyd, na’r rhai yr ymchwilir
iddynt o hyd, er mwyn nodi twyll posibl mewn arferion penodol.

13 Darparodd yr ymarfer gofrestriadau cleifion dyblyg posibl i PCGC mewn
dau adroddiad, yn seiliedig ar ansawdd y par data; hynny yw, pa mor agos
y mae’r cofrestriadau yn cymharu &’i gilydd. Mae PCGC wedi ymchwilio i
bob cofrestriad claf a nodwyd fel dyblygiadau posibl yn yr adroddiad parau
ansawdd uchel. Mae wedi ymchwilio i oddeutu 10% o’r parau data o
ansawdd canolig.

14 Dengys Arddangosyn 1 nifer y parau data sy’n nodi cleifion dyblyg posibl.
Mae hefyd yn dangos y gwaith ymchwilio y mae PCGC wedi ei wneud,
nifer y cofrestriadau cleifion a ganslwyd, a’r nifer yr ymchwilir iddynt o hyd
a gyfeirir at bractisau Meddyg Teulu neu Swyddfa Gefn Genedlaethol y
Gwasanaeth Demograffeg Bersonol.

1 Y brif gronfa ddata genedlaethol o holl gleifion y GIG yng Nghymru, Lloegr ac Ynys Manaw
yw'r Gwasanaeth Demograffeg Bersonol. Mae Swyddfa Gefn Genedlaethol y Gwasanaeth
Demograffeg Bersonol yn rheoli Niferoedd a chofnodion Gwasanaeth Demograffeg Bersonol
y GIG. Mae hyn yn cynnwys ymchwilio a datrys digwyddiadau ansawdd data ar gofnodion
demograffig Gwasanaeth Demograffeg Bersonol, megis dyblygiadau.

Arddangosyn 1: parau data cofrestru cleifion dyblyg, eu dilyniant,

a’r canlyniadau a adroddwyd ar ddiwedd mis Hydref 2025, fesul

adroddiad parau® 2

Adroddiad parau
data ‘o ansawdd

Adroddiad parau
data ‘o ansawdd

uchel’ canolig’ Cyfanswm
Parau data cofrestru 1,358 5,885 7,243
cleifion dyblyg posibl
a nodwyd.
Parau data dyblyg 1,358 608 1,966
posibl yr ymchwiliwyd
iddynt gan PCGC.
Cofrestriadau cleifion 127 13 140
a ganslwyd.
Cofrestriadau cleifion 246 149 395

yr ymchwilir iddynt o
hyd a gyfeirir at
bractisau Meddyg
Teulu neu Swyddfa
Gefn genedlaethol

y Gwasanaeth

Demograffeg Bersonol.

Ffynhonnell: Archwilio Cymru

Nodiadau:

" Po uchaf yw ansawdd y par, y mwyaf yw'r tebygolrwydd o nodi cofrestriad claf dyblyg, fel y
cadarnhawyd hefyd gan ganlyniadau yr ymchwiliad.

20 2,692,382 o gofrestriadau cleifion a broseswyd.

15

16

Yn ogystal & chwilio am union barau o gyfuniadau o’r data, megis enw a
dyddiad geni y claf, defnyddiodd yr ymarfer dechnegau paru data eraill.
Roedd hyn yn cynnwys ‘paru niwlog’. Mae paru niwlog yn defnyddio
technegau i gyfrifo’r tebygrwydd rhwng dau gofrestriad a phenderfynu

a ydynt yn debygol o fod yr un person.

Mae paru niwlog yn adnabod parau tebyg ond nid yr un fath. Mae
enghreifftiau’n cynnwys data anghyflawn, amrywiadau sillafu, a geiriau
sy’n swnio’n debyg wrth eu llefaru. Gall paru niwlog gynhyrchu parau
positif ffug. Mae PCGC wedi cymryd dysg o’r elfen hon o’r ymarfer hwn
i'w dull o wirio bod rhestrau cleifion yn gywir ac yn gyflawn.

Dim ond nifer bach iawn o unigolion ymadawedig oedd ar restrau
cleifion Meddyg Teulu, ond roedd rhai wedi eu gadael ar y rhestrau
hynny ers amser maith

17

18

Nododd data paru rhestrau cleifion o’'u cymharu & chynllun Datgelu
Gwybodaeth am Farwolaethau Cofrestredig Llywodraeth y DU 15 achos
lle nad oedd unigolion ymadawedig wedi eu tynnu’n brydlon oddi ar restrau
cleifion Meddyg Teulu. Roedd dyddiad marwolaeth y cleifion hynny yn
amrywio rhwng 2008 a 2023. Fel gyda’r cofrestriadau cleifion dyblyg,

nid oedd y canlyniadau yn nodi unrhyw batrwm i awgrymu twyll posibl
mewn practis(iau) penodol.

Mae dulliau rhwystro rhestrau rhag chwyddo PCGC yn cynnwys proses
bob dwy flynedd sy’n nodi cleifion oedrannus iawn. Yna mae PCGC yn
cysylltu & phractisau Meddyg Teulu i wirio a yw'r cleifion yn dal yn fyw.
Cynhyrchodd ein hymarfer adroddiad sy’n nodi’r holl gleifion dros 100 oed.
Cadarnhaodd adolygiad PCGC o’r adroddiad fod yr holl gleifion hynny wedi
eu cadw’n briodol ar restrau ymarfer, ar sail y data a oedd ar gael ar adeg
pryd y cawsant eu hechdynnu.?

Mae’r cofnodion cleifion dyblyg ac ymadawedig a nodwyd yn golygu
bod y cyllid Meddygon Teulu a ddyrannwyd yn anghywir, ond isel
yw’r swm dan sylw

19

Mae’'r ffordd y mae’r fformiwla ariannu yn gweithio yn golygu y bydd unrhyw
gofnodion cleifion dyblyg ac ymadawedig ar restrau cleifion yn arwain at
ddyrannu cyllid Meddygon Teulu i bractisau yn anghywir i ryw raddau.
Hynny yw, byddai dosbarthiad cyffredinol y cyllid Meddygon Teulu wedi

bod yn wahanol fel arall.

2 Ar adeg sefydlu ein hymarfer paru data, 100 oedd yr oedran a ddefnyddiwyd gan PCGC ar

gyfer gwirio bod cleifion oedrannus yn dal yn fyw. Ar gyfer 2025-26, mae PCGC wedi lleihau’r
oedran i 95 oed ac mae’n ystyried gostyngiad i 90 yn y dyfodol (gweler paragraffau 24 a 27).

20

21

22

Mae canlyniadau ein hymarfer yn awgrymu y gallai oddeutu £20,500

fod wedi eu dyrannu’n anghywir i bractisau Meddyg Teulu yn 2024-25
oherwydd y 140 o gofnodion dyblyg a’r 15 o gofnodion ymadawedig a
nodwyd hyd yma. Os cynhwysir pob un o’r 395 o gofnodion dyblyg posibl
sy’n dal i gael eu hymchwilio, mae’r fiigur hwn yn codi i £72,600. Nid ydym
yn disgwyl y bydd pob un o’r 395 yn ddyblygiadau o reidrwydd, er eu bod
wedi cael eu cyfeirio oherwydd nad yw PCGC ei hun wedi gallu profi nad
ydynt yn ddyblygiadau.®

Mae’r ffigurau ariannol hyn yn isel o’'u cymharu a chyllid Meddygon Teulu
ar y cyfan (gweler paragraff 4). Er hynny, mae bodolaeth unrhyw un o’r
cofnodion hyn dros sawl blwyddyn yn golygu bod yr effaith gronnol yn
uwch.

Mae’n debygol hefyd pe byddai PCGC wedi ymchwilio i bob par ansawdd
canolig y byddai hyn wedi nodi rhagor o ganlyniadau cadarnhaol. Rydym yn
cydnabod bod PCGC wedi mabwysiadu dull ar sail risg o fewn yr adnoddau
sydd ar gael, gan gynnwys y modd y mae’n mynd i'r afael &'r parau
ansawdd canolig.

Er bod ein canlyniadau’n awgrymu bod dulliau rhwystro
rhestrau cleifion rhag chwyddo perthnasol yn gadarn yn
gyffredinol, mae PCGC yn gweithio i wella ei rheolaethau
canolog cyffredinol ochr yn ochr a newidiadau ehangach i’r
system TG

23 Roedd ein hymarfer yn gyfyngedig o ran cwmpas, ac nid dim ond cleifion

dyblyg ac ymadawedig, neu faterion wrth gofrestru cleifion oedrannus sy’n
gallu arwain at faterion gyda chywirdeb rhestrau cleifion. Fodd bynnag,
mae’r canlyniadau a nodir ym mharagraffau 11 i 22 yn awgrymu bod
dulliau rhwystro rhestrau cleifion rhag chwyddo PCGC yn gadarn yn
gyffredinol yn y meysydd a gwmpaswyd gennym

3 Rydym wedi seilio ein hamcangyfrifon ar ffigur o £132 y claf ond, yn ymarferol, bydd y

dyraniadau gwirioneddol i bractisau Meddyg Teulu ar gyfer y cofnodion cleifion dyblyg ac
ymadawedig hyn yn amrywio yn seiliedig ar wahanol ffactorau (gweler Atodiad 2).

24

25

26

27

Mae gwiriadau chwyddiant ar restrau cleifion yn rhaglen waith 2025-26
PCGC yn cynnwys:

+ gwirio pob claf sydd dros 95 oed bob dwy flynedd;

+ adolygu statws cyfeiriad cleifion y nodwyd eu bod yn fyfyrwyr bob
blwyddyn;

+ adolygiad tair blynedd treigl o’r cyfeiriadau lle mae mwy na 10 o
gleifion cofrestredig;

« flwyddyn ar 6l eu cofrestru, cadarnhau bod cleifion sy’n fewnfudwyr yn
dal i fyw yn yr un cyfeiriad;

+ ymchwilio bob dau i dri mis blant sy’n byw mewn cyfeiriad lle nad oes
rhiant/gwarcheidwad dros 18 oed;

« gwirio yn chwarterol gleifion y cofnodwyd eu bod yn ymadawedig o
ddata y Gwasanaeth Archwilio Meddygol; ac

+ oherwydd ein hymarfer paru data, gwiriadau chwarterol i nodi
cofrestriadau cleifion lle mae ychydig o feysydd demograffig cyffredin
neu debyg iawn ac yna adolygu a ydynt yn ddyblygiadau posibl.*

Gall cyfeiriadau lle mae mwy na 10 o gleifion cofrestredig nodi cleifion
a gofrestrwyd nad ydynt yn byw yn yr eiddo mwyach a ddylai fod wedi
eu canslo neu eu diweddaru. Er mwyn cefnogi adolygiad tair blynedd
treigl PCGC o'r cyfeiriadau lle mae mwy na 10 o gleifion cofrestredig,
gwnaethom adrodd 1,175 o gyfeiriadau o'r fath iddynt.

Cafodd bron i hanner yr eiddo hynny eu nodi fel cartrefi nyrsio neu

ofal yn sgil hynny, ac roedd ychydig dros chwarter yr eiddo yn dai
amlfeddiannaeth. Mae PCGC yn gweithio gyda phractisau Meddyg Teulu
i gadarnhau cywirdeb eu cofnodion pan mae’n ymddangos bod cleifion
wedi eu cofrestru mewn preswylfeydd dros dro neu mewn mannau lle
mae nifer y preswylwyr yn ymddangos yn ormodol.

Mae gwelliannau i'r gwiriadau rhwystro rhestrau cleifion rhag chwyddo y
mae PCGC yn eu treialu yn ystod 2025-26 yn cynnwys:

+ gwirio ac ymchwilio i statws y claf os nad yw wedi ei weld ers tair
blynedd; ac

* ayw’n werth lleihau oedran gwiriadau bod dwy flynedd y cleifion mwy
oedrannus o dros 95 oed i dros 90 oed.

4 Gweithredodd PCGC y gwiriad chwarterol hwn ym mis Tachwedd 2024 am y tro cyntaf.


https://pcgc.gig.cymru/ein-gwasanaethau/gwasanaeth-archwilio-meddygol/

28 Yn ddiweddar, mae system Primary Care Registration Management (PCRM)

29

newydd wedi ei gweithredu ledled Cymru, Lloegr, ac Ynys Manaw sy’n
cofrestru cleifion & phractis Meddyg Teulu. Mae system PCRM yn disodli
pum platfform National Health Application and Infrastructure Service (NHAIS)
gwahanol yng Nghymru a oedd yn rheoli’r cofrestriadau gofal sylfaenol yn
flaenorol.

Er nad ydym wedi edrych ar ei gweithredu, rydym yn deall bod system
PCRM yn cynnig ymarferoldeb gwell, gan gynnwys diweddariadau amser
real. Er mwyn cynyddu ei buddion gymaint & phosibl, mae PCGC yn
gweithio gyda GIG Lloegr i wella galluoedd adrodd y system ac i
symleiddio ei phrosesau.


https://digital.nhs.uk/services/primary-care-registration-management

< Atodiadau

1 Ynglyn a'n gwaith

2 Fformiwla Carr-Hill ar gyfer cyllid
Meddygon Teulu

1 Ynglyn a’'n gwaith

Cwmpas yr archwiliad

Roedd yr ymarfer peilot paru data yng Nghymru hwn yn paru manylion personol
cleifion sy’n oedolion — 18 oed a hyn — sydd wedi eu cofrestru’n barhaol ar restr
cleifion meddyg teulu yng Nghymru a:

* yr holl restrau cleifion Meddyg Teulu ar gyfer Cymru, er mwyn adnabod
cleifion sydd & chofrestriadau Meddyg Teulu parhaol dyblyg neu luosog; a

* Chynllun Gwybodaeth am Farwolaethau Cofrestredig y DU, er mwyn nodi
cleifion ymadawedig sydd wedi eu cofrestru.

Mae’r data rhestrau cleifion yn cynnwys practisau Meddyg Teulu sy’n cael

eu rhedeg gan bartneriaethau annibynnol a’r rhai sy’n cael eu rhedeg yn
uniongyrchol gan fyrddau iechyd lleol. Nid yw’r data wedi eu paru & setiau data
cyfatebol o Loegr, yr Alban, na Gogledd Iwerddon. Felly, ni fydd yr ymarfer yn
nodi unigolion sydd wedi eu cofrestru & Meddyg Teulu yng Nghymru a allai fod
wedi eu cofrestru gyda Meddygon Teulu yng ngwledydd eraill y DU hefyd.

Nod y peilot oedd canfod tystiolaeth o dwyll neu wallau posibl gan ymarferwyr
drwy ‘chwyddo’ rhestrau cofrestru cleifion yn yr ardaloedd a gwmpaswyd.
Fodd bynnag, nid oedd yn cwmpasu pob achos posibl dros chwyddo rhestr.
Nid oedd bwriad o ddilyn unrhyw barau gyda chleifion unigol.

Rydym wedi ystyried yr hyn y mae ein canlyniadau yn ei awgrymu am ansawdd
dulliau rhwystro rhestrau cleifion rhag chwyddo PCGC, ond nid ydym wedi
profi’r rheini nac unrhyw reolaethau ehangach GIG Cymru.

Cwestiynau a meini prawf archwilio

Cwestiynau

Ymchwiliol ei natur yr oedd ein hymarfer. Ei nod cyffredinol oedd ystyried y
cwestiynau canlynol:

* A oes tystiolaeth o dwyll neu wall sylweddol yn rhestrau cleifion Meddyg
Teulu Cymru o ran cofrestriadau cleifion dyblyg neu bobl ymadawedig nad
yw’n cael eu tynnu oddi ar restrau cleifion mewn modd amserol?

* Ayw canlyniadau yr ymarfer yn awgrymu bod dulliau rhwystro rhestrau
cleifion rhag chwyddo presennol PCGC yn gadarn ar gyfer yr ardaloedd
a brofwyd?

Meini prawf

Dyma sut y gwnaethom ystyried y byddai ‘da’ yn edrych:

* Mae nifer y cofrestriadau dyblyg neu’r bobl ymadawedig a nodwyd yn
sero neu’n isel.

* Nid oes unrhyw batrwm amlwg i’r canlyniadau sy’n dangos twyll posibl
neu wall cyffredin gan bractis(iau) Meddyg Teulu penodol.

Dulliau

Lanlwythodd defnyddwyr awdurdodedig yn PCGC ddata cofrestru cleifion ar
raglen gwe diogel y Fenter Twyll Genedlaethol.® Gwnaeth contractwr prosesu
data y Fenter Twyll Genedlaethol, Synectics Solutions, brosesu a pharu’r data
ar raglen we y Fenter Twyll Genedlaethol. Roedd hyn yn cynnwys paru o’u
cymharu a chofnodion Gwybodaeth am Farwolaethau Cofrestredig Llywodraeth
y DU a gedwir yno eisoes.

Darparodd Synectics Solutions adroddiadau yn cynnwys cofnodion wedi eu

paru i PCGC. Maent yn nodi anghysondebau wrth gofrestru cleifion a allai fod
yn arwydd o dwyll neu wall. Gwnaed yr adroddiadau parau ar gael i PCGC i'w
hadolygu a’'u hymchwilio drwy raglen gwe diogel y Fenter Twyll Genedlaethol.

Nid oedd y data a broseswyd yn cynnwys unrhyw ‘ddata iechyd’ na data
personol o unrhyw gategoriau arbennig eraill. Y meysydd data a ddefnyddiwyd
oedd cyfenw, enw(au) cyntaf, dyddiad geni, rhywedd, cyfeiriad, a rhif GIG pob
claf, ynghyd & chod practis y Meddyg Teulu.

5 Ymarfer gwrth-dwyll ledled y DU a gynhelir bob dwy flynedd yw’r Fenter Twyll Genedlaethol.
Mae’n helpu i atal a chanfod twyll drwy rannu a pharu setiau data yn electronig. | gael rhagor
o wybodaeth am y Fenter Twyll Genedlaethol, gweler ein hadroddiad ar ymarfer 2022-23 y
Fenter Twyll Genedlaethol o fis Hydref 2024.



https://www.audit.wales/cy/cyhoeddiad/y-fenter-twyll-genedlaethol-yng-nghymru-2022-23
https://www.audit.wales/cy/cyhoeddiad/y-fenter-twyll-genedlaethol-yng-nghymru-2022-23

2 Fformiwla Carr-Hill ar gyfer cyllid
Meddygon Teulu

Daw’r rhan fwyaf o incwm practisiau Meddyg Teulu o daliad ‘Swm Craidd’ o dan
gontract Gwasanaethau Meddygol Cyffredinol. Mae’r taliad yn seiliedig ar swm
ar gyfer pob claf ar restr ymarfer sydd wedi ei ‘phwysoli’. Defnyddir fformiwla
dyrannu, a elwir yn fformiwla Carr-Hill, i gymhwyso’r pwysiadau hyn.

Mae’r fformiwla yn cyfeirio adnoddau at bractisau yn seiliedig ar amcangyfrif o
Iwyth gwaith cleifion practis Meddyg Teulu. Mae’n ystyried ffactorau megis:

+ oedran a rhywedd y claf;

* anghenion ychwanegol y cleifion;

 trosiant y rhestr cleifion;

« amrywiadau daearyddol mewn costau staff; a

« gwledigrwydd.

£132 fesul claf oedd taliad Swm Craidd 2024-25 ar restr practis wedi ei
‘phwysoli. O 1 Ebrill 2025, £125.20 fesul claf wedi ei bwysoli yw hyn.

Mae pryderon yn y sector iechyd bod fformiwla Carr-Hill wedi dyddio, ei bod
yn annheg, ac nad yw’n adlewyrchu anghenion gofal iechyd y boblogaeth

yn ddigonol. Mae Pwyllgor lechyd a Gofal Cymdeithasol y Senedd wedi bod
yn cynnal ymchwiliad i ddyfodol practis cyffredinol yng Nghymru. Mae cylch
gorchwyl yr ymchwiliad yn cynnwys y model cyllido ar gyfer practis cyffredinol.

Ym mis Hydref 2025, cyhoeddodd Llywodraeth y DU adolygiad o fformiwla
Carr-Hill ar gyfer Lloegr, er mwyn cyflawni dosbarthiad cyllid tecach a mynd
i'r afael ag anghydraddoldeb iechyd.



https://busnes.senedd.cymru/mgIssueHistoryHome.aspx?IId=45057
https://www.gov.uk/government/news/patients-in-poorer-areas-to-get-better-access-to-gps
https://www.gov.uk/government/news/patients-in-poorer-areas-to-get-better-access-to-gps

Amdanom ni

Mae Archwilydd Cyffredinol Cymru yn annibynnol ar Lywodraeth Cymru a’r
Senedd. Swyddogaeth yr Archwilydd Cyffredinol yw archwilio ac adrodd cyfrifon
Llywodraeth Cymru, y GIG yng Nghymru a chyrff cyhoeddus cysylltiedig eraill,
ynghyd & chyfrifon cynghorau a chyrff llywodraeth lleol eraill. Mae’r Archwilydd
Cyffredinol hefyd yn adrodd defnydd y sefydliadau hyn o adnoddau ac yn
awgrymu ffyrdd y gallant wella.

Mae’r Archwilydd Cyffredinol yn cyflawni ei waith & chymorth staff ac adnoddau
eraill gan Swyddfa Archwilio Cymru, sef corff a sefydlwyd i gefnogi, cynghori a
monitro gwaith yr Archwilydd Cyffredinol.

Archwilio Cymru yw term ambarél Archwilydd Cyffredinol Cymru a Swyddfa
Archwilio Cymru. Mae’r rhain yn endidau cyfreithiol ar wahan ac mae ganddynt
swyddogaethau gwahanol a amlinellir uchod. Nid yw Archwilio Cymru ei hun yn
endid cyfreithiol.



Archwilio Cymru
Audit Wales

Archwilio Cymru

1 Cwr y Ddinas
Stryd Tyndall
Caerdydd CF10 4BZ

Ffén: 029 2032 0500
Ffén Testun: 029 2032 0660
E-bost: gwybodaeth@archwilio.cymru

Gwefan: www.archwilio.cymru

Rydym yn croesawu gohebiaeth a
galwadau ffén yn Gymraeg a Saesneg.

We welcome correspondence and
telephone calls in Welsh and English.

